
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Իրավական ակտի անհրաժեշտությունը (նպատակը)
Ներկայացվող նախագծի նպատակը ՀՀ կառավարության 28.04.2022թ. N 591-Ն՝ «Ծնողական փառքի մեդալով պարգևատրված անձանց ամենամսյա պատվովճար տալու կարգը և դրա չափը սահմանելու մասին» ՀՀ կառավարության որոշամամբ հաստատված՝ Ծնողական փառքի մեդալով պարգևատրված անձանց ամենամսյա պատվովճարի գումարի վճարման գործընթացն սկսելն է։ 
 2022 թվականի ՀՀ պետական բյուջեով Ծնողական փառքի մեդալով պարգևատրված շահառուների համար համապատասխան գումար նախատեսված չի եղել, քանի որ N 591-Ն որոշումը կայացվել է 2022 թվականի ապրիլի 28-ին։  
2. Կարգավորման հարաբերությունների ներկա վիճակը և առկա խնդիրները
2014-2021 թվականներին «Հայաստանի Հանրապետության պետական պարգևների և պատվավոր կոչումների մասին» Հայաստանի Հանրապետության 2014 թվականի հունիսի 21-ի ՀՕ-100-Ն օրենքի (այսուհետ՝ Օրենք) 27-րդ հոդվածի չափորոշիչներին համաձայն 2014-2021թթ Ծնողական փառքի մեդալով պարգևատրվել են  10 ծնողական զույգեր, որոնցից յուրաքանչյուրին 2022 թվականի հուլիսի 1-ից մինչև դեկտեմբերի 31-ը ամսական 100 հազար դրամ պատվովճարի գումար տրամադրելու համար անհրաժեշտ է 6 մլն դրամ՝ համապատասխան վճարման գործընթացն սկսելու համար։   
3. Առկա խնդրի առաջարկվող լուծումը
[bookmark: _GoBack]Վերոգրյալ 10  շահառուներին պատվովճար տրամադրելու համար հատկացնել 6 մլն դրամ: Նախագծով առաջարկում ենք նշված գումարը պակասեցնել ՀՀ պետական բյուջեի «1011 Անապահով սոցիալական խմբերին աջակցություն» ծրագրի «12001 Ընտանիքի կենսամակարդակի բարձրացմանն ուղղված նպաստներ» միջոցառումից ի օգուտ  «1005 Պարգևավճարներ և պատվովճարներ» ծրագրի «12005  Ծնողական փառքի մեդալով պարգևատրված անձանց ամենամսյա պատվովճար» նոր միջոցառման։ 
4. Կարգավորման առարկան
Ներկայացվող նախագծով առաջարկվում է Ծնողական փառքի մեդալով պարգևատրված 10 շահառուներին 2022 թվականի հուլիս-դեկտեմբեր ամիսներին պատվովճարի գումարի վճարման նպատակով հատկացնել 6 մլն դրամ ։ 
5. Իրավական ակտի կիրարկման դեպքում ակնկալվող արդյունքը
Սույն նախագծի ընդունման դեպքում 6 և ավելի երեխա ունեցող և «Ծնողական փառքի» մեդալով պարգևատրված ծնողներին 2022 թվականի հուլիսի 1-ից կսկսվի վճարվել ամսական պատվովճարի գումարը։  
Յուրաքանչյուր հաջորդ տարվա համար ծնողական փառքի մեդալով պարգևատրված անձանց պատվովճարի ֆինանսական միջոցների ավելացման հարցը կքննարկվի տվյալ տարվա բյուջետային գործընթացի շրջանակներում:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը չի բխում ՀՀ կառավարության 2021-2026թթ Ծրագրից, ռազմավարական այլ փաստաթղթերից և նպատակ ունի 28.04.2022թ N 591-Ն՝ «Ծնողական փառքի մեդալով պարգևատրված անձանց ամենամսյա պատվովճար տալու կարգը և դրա չափը սահմանելու մասին» և 19.05.2022 թվականի N  696-Ն՝ «Հայաստանի Հանրապետության կառավարության  2020 թվականի մարտի 12-ի N 284-Ն ԵՎ N 287-Ն որոշումների մեջ լրացումներ կատարելու մասին» ՀՀ կառավարության որոշումների համաձայն ապահովել Ծնողական փառքի մեդալով պարգևատրված ծնողական զույգերին պատվովճարի գումարի վճարումը։ 
7. Տեղեկանք
«Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում և «Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունումից հետո այլ իրավական ակտերի ընդունման անհրաժեշտություն չի առաջանա, իսկ ՀՀ 2022 թվականի պետական բյուջեի ծախսերը և եկամուտները չեն ավելանա։ 


